
Монгол Улсын Их Хурлын 2022 оны хаврын ээлжит чуулганы

 Үйлдвэржилтийн бодлогын байнгын хорооны 
06 дугаар сарын 08-ны өдөр  /Лхагва гараг/-ийн 
хуралдааны товч тэмдэглэл


Үйлдвэржилтийн бодлогын байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 10 цаг 10 минутад Төрийн ордны “Жанжин Д.Сүхбаатар” танхимд эхлэв. 
Томилолттой: Ц.Анандбазар, С.Ганбаатар, Ж.Эрдэнэбат;

Чөлөөтэй: А.Адъяасүрэн, Д.Өнөрболор, Ш.Раднаасэд, О.Цогтгэрэл;


Эмнэлгийн чөлөөтэй: Д.Батлут.


Хэлэлцэх асуудлын дараалалтай холбогдуулан Улсын Их Хурлын гишүүн Г.Тэмүүлэн Үйлдвэрлэл технологийн паркийн эрх зүйн байдлын тухай хууль /Шинэчилсэн найруулга/-ийн төсөл болон хамт өргөн мэдүүлсэн хуулийн төслүүдийг хэлэлцэхийг 7 хоногийн хугацаагаар хойшлуулах горимын санал гаргав.


Б.Чойжилсүрэн: Улсын Их Хурлын гишүүн Г.Тэмүүлэнгийн гаргасан горимын саналыг дэмжье гэсэн санал хураалт явуулъя.

Зөвшөөрсөн:
 8

Татгалзсан:

 2

Бүгд:

          10

80.0 хувийн саналаар горимын санал дэмжигдсэн тул уг асуудлыг хойшлуулав./10:14/
          Улсын Их Хурлын гишүүн Г.Дамдиннямын “дэмжсэн” санал техникийн саатлын улмаас “эсрэг” гарсан тул санал хураалтын дүнг дэмжсэнээр протоколд тэмдэглүүлэх санал гаргав.


Нэг.“Эрх зүйн дүгнэлт гаргуулах тухай” /““Эрдэнэт үйлдвэр” төрийн өмчит үйлдвэрийн газрын технологид тохирохгүй хүдрийн овоолгыг ашиглах тухай”/ Улсын Их Хурлын тогтоолын төсөл

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Ш.Ариунжаргал, мөн газрын Байнгын хорооны асуудал хариуцсан хэлтсийн Үйлдвэржилтийн бодлогын байнгын хороо хариуцсан ахлах зөвлөх Б.Гандулам, референт Б.Ууганцэцэг нар байлцав.


Байнгын хорооны дарга Б.Чойжилсүрэн эрх зүйн дүгнэлт гаргуулах тухай тайлбарыг танилцуулж, ““Эрдэнэт үйлдвэр” төрийн өмчит үйлдвэрийн газрын технологид тохирохгүй хүдрийн овоолгыг ашиглах тухай” Улсын Их Хурлын тогтоолын төсөлд эрх зүйн дүгнэлт гаргуулах нь зүйтэй гэсэн горимын санал гаргав.


 Монгол Улсын Их Хурлын тухай хуулийн 44 дүгээр зүйлийн 44.4.23, Монгол Улсын Их Хурлын чуулганы хуралдааны дэгийн тухай хуулийн 38 дугаар зүйлийн 38.1 дэх заалтад тус тус заасны дагуу санал хураалт явуулав.

Б.Чойжилсүрэн: Горимын саналыг дэмжье гэсэн санал хураалт явуулъя.
Зөвшөөрсөн:
 9

Татгалзсан:

 2

Бүгд:

          11

81.8 хувийн саналаар горимын санал дэмжигдлээ.

““Эрдэнэт үйлдвэр” төрийн өмчит үйлдвэрийн газрын технологид тохирохгүй хүдрийн овоолгыг ашиглах тухай” Улсын Их Хурлын тогтоолын төсөл нь Монгол Улсын Үндсэн хууль болон бусад хууль, тогтоомжид нийцэж байгаа эсэх талаар эрх зүйн дүгнэлт гаргуулах нь зүйтэй гэж үзэж, Улсын Их Хурлын Тамгын газарт албан бичиг хүргүүлэхээр тогтлоо.

Байнгын хорооны хуралдаанаар 1 асуудал хэлэлцэв.
Хуралдаан 08 минут үргэлжилж, 19 гишүүнээс 11 гишүүн хүрэлцэн ирж, 57.9 хувийн ирцтэйгээр 10 цаг 18 минутад өндөрлөв. 
Тэмдэглэлтэй танилцсан:

ҮЙЛДВЭРЖИЛТИЙН БОДЛОГЫН 

БАЙНГЫН ХОРООНЫ ДАРГА




Б.ЧОЙЖИЛСҮРЭН

 Тэмдэглэл хөтөлсөн:

 ХУРАЛДААНЫ ТЭМДЭГЛЭЛ ХӨТЛӨХ

 АЛБАНЫ ШИНЖЭЭЧ





П.ОЮУНГЭРЭЛ

МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ ҮЙЛДВЭРЖИЛТИЙН БОДЛОГЫН БАЙНГЫН ХОРООНЫ 06 ДУГААР

 САРЫН 08-НЫ ӨДӨР /ЛХАГВА ГАРАГ/-ИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Б.Чойжилсүрэн: Байнгын хорооны гишүүдийн олонх хүрэлцэн ирсэн тул Үйлдвэржилтийн бодлогын байнгын хорооны 2022 оны 06 дугаар сарын 08-ны өдрийн хуралдаан нээснийг мэдэгдье.

Монгол Улсын Их Хурлын чуулганы хуралдааны дэгийн тухай хуулийн 11.6-д заасны дагуу хуралдааны ирцийг танилцуулах үүрэгтэй юм байна. Ирцийг танилцуулъя аа та бүхэнд.

Миний бие хүрэлцэн ирсэн байгаа. Аубакир гишүүн хүрэлцэн ирсэн. Батжаргал гишүүн хүрэлцэн ирсэн. Ж.Бат-Эрдэнэ гишүүн хүрэлцэн ирсэн. Ганболд гишүүн хүрэлцэн ирсэн. Дамдинням гишүүн хүрэлцэн ирсэн байна. Мөнхбаатар гишүүн хүрэлцэн ирсэн. Туваан гишүүн хүрэлцэн ирсэн байна. Тэмүүлэн гишүүн хүрэлцэн ирсэн байна. Энхтүвшин гишүүн гишүүн хүрэлцэн ирсэн байна. 

Чөлөөтэй байгаа гишүүд. Адъяасүрэн гишүүн чөлөө авсан. Анандбазар гишүүн чөлөө авсан. Батлут гишүүн өвчтэй байгаа. Ганбаатар гишүүн орон нутагт томилолттой явж байгаа юм байна. Раднаасэд гишүүн чөлөө авсан. Жаргалтулгын Эрдэнэбат гишүүн орон нутагт томилолттой явж байгаа. Ийм байдалтайгаар ирц байгаа юм байна аа.

Байнгын хорооны хуралдаанаар хэлэлцэх асуудлыг та бүхэнд танилцуулъя. 2 асуудал байна.

Үйлдвэрлэл технологийн паркийн эрх зүйн байдлын тухай хуулийн шинэчилсэн найруулгын төсөл болон хамт өргөн мэдүүлсэн хуулийн төслүүд Улсын Их Хурлын гишүүн С.Бямбацогт нарын 14 гишүүн 2022.03.29-ний өдөр өргөн мэдүүлсэн, анхны хэлэлцүүлгийг хийх.

   2 дугаар асуудал. .“Эрх зүйн дүгнэлт гаргуулах тухай” /““Эрдэнэт үйлдвэр” төрийн өмчит үйлдвэрийн газрын технологид тохирохгүй хүдрийн овоолгыг ашиглах тухай”/ Улсын Их Хурлын тогтоолын төсөл гэсэн ийм 2 асуудал байгаа юм байна.
Хэлэлцэх асуудлууд дээр саналтай гишүүд байна уу. Алга байна. Тэмүүлэн гишүүн санал гаргах юм байна.

Г.Тэмүүлэн: Хэлэлцэх асуудалтай холбогдуулаад эхний асуудал дээр Үйлдвэрлэл технологийн паркийн тухай хууль гээд. Ажлын хэсэг ажиллаж байгаа. Бид бүхний хувьд бас ажлын хэсэг дотроо нэлээн ойлголцох, дахиад нэг 7 хоногийн хугацаанд ажиллах шаардлага байгаа. Зарчмын зөрүүтэй саналын томьёоллыг бэлтгэж байгаа. Эцэслэн боловсруулахад тодорхой хугацаа шаардлагатай байгаа учраас дараагийн 7 хоног хүртэл хойшлуулж өгөх хүсэлт саналыг гаргаж байна.
Б.Чойжилсүрэн: Дэгийн тухай хуулиар санал хурааж шийддэг байх аа. Тэгвэл Тэмүүлэн гишүүний гаргасан горимын саналаар санал хураалт явуулъя. 7 хоногоор хойшлуулъя гэдэг. Эхний асуудлыг.

Санал асуултад 10 гишүүн оролцож, санал 80 хувиар дэмжигдлээ.

Дамдинням гишүүнийг дэмжсэнээр оруулж, протоколд тусгаарай. 90 хувь боллоо гэсэн үг. 

Санал дэмжигдсэн учраас эхний асуудлыг хойшлуулъя.

Ингээд хэлэлцэх асуудлаа батлах уу. 1 асуудал үлдэж байна. 

Эрх зүйн дүгнэлт гаргуулах тухай. Энэ асуудлыг хэлэлцэж эхэлье.
Эрх зүйн дүгнэлт гаргуулах тухай. ““Эрдэнэт үйлдвэр” төрийн өмчит үйлдвэрийн газрын технологид тохирохгүй хүдрийн овоолгыг ашиглах тухай” Улсын Их Хурлын тогтоолын төслийн талаар эрх зүйн дүгнэлт гаргуулах асуудлыг хэлэлцье.
Гишүүд ээ, ийм тайлбар байгаа юм байна аа. 

Улсын Их Хурлын гишүүн Алтанхуягаас 2022 оны 04 дүгээр сарын 14-ний өдөр “Эрдэнэт үйлдвэр ТӨҮГ-ын технологид тохирохгүй хүдрийн овоолгыг ашиглах тухай” Монгол Улсын Их Хурлын тогтоолын төслийг өргөн мэдүүлсэн байна. 

Монгол Улсын Их Хурлын тухай хуулийн Их Хурлын тухай хуулийн 44.4.23-т Улсын Их Хурлын Тамгын газар нь өргөн мэдүүлсэн хууль, Улсын Их Хурлын бусад шийдвэрийн төсөл нь Монгол Улсын Үндсэн хууль болон бусад хууль, Монгол Улсын олон улсын гэрээнд нийцэж байгаа эсэх талаар эрх зүйн дүн шинжилгээ хийж, дүгнэлт гаргана аа гэж. Мөн Монгол Улсын Их Хурлын чуулганы хуралдааны дэгийн тухай хуулийн 38.1 дээр нь холбогдох Байнгын хороо хэлэлцүүлгийн явцад хууль, тогтоолын төслийн талаар эрх зүйн дүн шинжилгээг хийж дүгнэлт гаргуулахаар шийдвэрлэсэн бол тухайн Байнгын хорооны дарга эрх зүйн дүгнэлт хийлгэх төслийн тодорхой зүйл, хэсэг, заалт, гишүүний гаргасан саналын томьёоллын талаар албан бичгээр Тамгын газарт хүргүүлнэ гэсэн ийм 2 заалт байгаа юм байна.

Тэгэхээр Монгол Улсын Их Хурлын тухай болон Монгол Улсын Их Хурлын чуулганы хуралдааны дэгийн тухай хуулийн дагуу ““Эрдэнэт үйлдвэр” ТӨҮГ-ын технологид тохирохгүй хүдрийн овоолгыг ашиглах тухай” Монгол Улсын Их Хурлын тогтоолын төсөл нь Монгол Улсын Үндсэн хууль бусад хууль, тогтоомжид нийцэж байгаа эсэх талаар хууль зүйн дүгнэлт гаргуулах нь шаардлагатай гэдэг ийм асуудал үүсэж байна.

Олон нийтийн зүгээс энэ тогтоолын төслийг бас янз бүрийн байдлаар Үндсэн хууль зөрчиж байгаа эсэх талаар шүүмжлэл гарч байгаа учраас манай Байнгын хороо энэ асуудлыг Тамгын газраас эрх зүйн хувьд дүгнэлт авсан нь зөв байх гэсэн ийм санал гаргаж байгаа учраас миний бие ийм саналыг гаргаж байна аа.

Санал хураалт явуулчих уу, гишүүд ээ. Ингэхгүйгээр, хэлэлцэж эхлэхгүйгээр эрх зүйн дүгнэлт гарахгүй юм байна. Энэ түрүүчийн 7 хоногийн 5 дахь өдрийн Даргын дэргэдэх зөвлөл дээр ийм саналууд гараад дэмжигдсэн учраас санал хураалт явуулъя, гишүүд ээ. Санал хураалт.


Санал хураалтад 11 гишүүн оролцож, санал 81,8 хувиар дэмжигдлээ.

Ингэхээр Байнгын хорооны хуралдаанд оролцсон гишүүдийн олонх дэмжсэн учраас эрх зүйн дүгнэлт гаргуулах нь зүйтэй гэж ийм шийдвэр гарч байна. Үүнийг Тамгын газарт хүргүүлнэ ээ.

Ийм 2 тайлбар байгаа юм байна аа, бас та бүхэнд уншаад танилцуулчихъя.

Монгол Улсын Их Хурлын чуулганы хуралдааны дэгийн тухай хуулийн 38.3-т заасны дагуу Улсын Их Хурлын Тамгын газрын хуулийн асуудал хариуцсан газар эрх зүйн дүгнэлтийг ажлын 7-14 өдрийн дотор гаргах бөгөөд тус газрын дарга гарын үсэг зурж баталгаажуулна гэж. 38.4-т нь эрх зүйн дүгнэлтийг даалгасан хугацаанд гаргах боломжгүй бол хуулийн асуудал хариуцсан газрын даргын хүсэлтийг үндэслэн холбогдох Байнгын хорооны дарга хугацааг сунгаж болно гэсэн ийм нэг заалт байгаа юм байна, зохицуулалтын.

Мөн тус хуулийн 38.5 дээр эрх зүйн дүгнэлтийг Байнгын хорооны хуралдаанд хуулийн асуудал эрхэлсэн газраас танилцуулж, тайлбар хийнэ гэж заасны дагуу дээрх тогтоолын талаарх эрх зүйн дүгнэлтийг гарсны дараа ““Эрдэнэт үйлдвэр” ТӨҮГ-ын технологид тохирохгүй хүдрийн овоолгыг ашиглах тухай” Монгол Улсын Их Хурлын тогтоолын төслийг Байнгын хорооны хуралдаанаар хэлэлцэн шийдвэрлэнэ гэсэн ийм эрх зүйн зохицуулалт байгаа юм байна аа, гишүүд ээ.

Ингээд Байнгын хороогоор хэлэлцэх асуудал дууссан тул хуралдаан хаасныг мэдэгдье.

Гишүүдэд барлалаа.
Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

